
 

Haitian Creole 

 

Pou piblikasyon imedya: 15 mas 2013 

GOUVÈNÈ CUOMO ANONSE KONSTRIKSYON SOU PON WOUT 32 NAN CORNWALL, ORANGE COUNTY 

GEN POU L KÒMANSE 19 MAS 

Pon an ap rete louvri pandan konstriksyon yo 

 

Gouvènè Andrew M. Cuomo anonse jodi a ke konstriksyon yo ap kòmanse nan yon pwojè 1,7 milyon 

dola pou reyabilite pon ki fè wout 32 janbe Moodna Creek nan Cornwall, Orange County, 19 mas. Pwojè 

a finanse gras ak pwogram NY Works epi li respekte objektif inisyativ Gouvènè Cuomo ki rele Chofè Pase 

Anvan (Drivers First) ki garanti travay konstriksyon ap bay chofè yo mwens pwoblèm posib.  

 

“Pwogram NY Works ap kontinye ranfòse enfrastrikti atravè eta a ak kreye dyòb,” Gouvènè Cuomo te di. 

“Repare pon sa nan Orange County pral pèmèt pon an dire plis, amelyore sekirite chofè yo epi epanye 

lajan kontribyab yo sou lontèm.”  

Konstriksyon pral kòmanse 19 mas epi kontinye jouk nan fen ete a. Yap ranplase tabliye pon an epi yap 

fè reparasyon sou asye a. Tout liy vwa yo ap rete men vwa yo ap vin pi etwat epi pap gen arebò. Yap 

ranplase tabliye a pa faz an menm tan trafik la ap deplase ankonsekans. Yap bese limit vitès rive 45MPH 

nan zòn konstriksyon an.  

Komisyonè Depatman Konstriksyon Eta New York (NYSDOT), Joan McDonald di, “Amelyore pon sa atravè 

pwogram orijinal NY Works Gouvènè Cuomo an ap pèmèt jwenn 25 lane anplis nan strikti sa epi kapab 

evite gwo depans ranplasman pon an nan kèk grenn ane. Mwen mande chofè yo pou yo kondwi 

dousman epi ak pridans nan zòn travay yo pandan konstriksyon an yon jan pou ni piblik la ni ouvriye yo 

ka rantre lakay yo san danje chak jou.” 

Plan pou pwojè sa yo te fèt nan kad inisyativ Drivers First Anvan Gouvènè Cuomo te devlope ane pase ki 

mande pou gwo pwojè konstriksyon wout ak pon revize pou garanti ke travay la gen mwens enpak posib 

sou itlizatè otowout yo. Pou pwojè sa, yo te kalkile ke kite pon an ouvri pou trafik, men ratresi vwa pasaj 

yo, tap kite ase plas pou ekip yo konplete travay yo san danje, panda sa tap pèmèt chofè yo woule. Li 

enpòtan pou chofè yo sonje kondwi dousman atravè zòn konstriksyon sa ak lòt zòn konstriksyon 

otowout ak pon yo pral jwenn sou wout yo pandan sezon konstriksyon kap rive la. 

 

Pwojè sa fè pati yon kontra 29 milyon dola NY Works ki dwe ranplase tabliye ak fè reparasyon nan 13 

pon nan konte Dutchess, Orange, Putnam ak Westchester yo. Kontraktè kap konstwi pwojè konsepsyon-

reyalizasyon sa yo se Harrison & Burrowes Bridge Constructors, Inc. of Glenmont, Albany County, epi 

konsiltan pou plan yo se Clough Harbor & Assiciates nan Albany.  

Sistèm konsepsyon-reyalizasyon Gouvènè Cuomo te mete anplas la pèmèt konbine sèvis fè plan ak sèvis 

egzekisyon nan yon sèl kontra pou ede fasilite reparasyon nan enfrastrikti vital epi epaye lajan 

kontribyab yo.  

 

NY Works konsantre sou amelyore kondisyon pon yo pou fè yo soti nan kondisyon pasab pou mennen yo 

nan kondisyon ki bon pou pèmèt tan yo ka bay tan sèvis pi long. Travay reyablitasyon sa ap konsève 

enfrastrikti Eta a yo pi byen ak pwoteje kont bezwen pou fè reparasyon ki pi enpòtan ak pi chè.  .  Sit 

pwojè konstriksyon nan zònn jeyografik nan yon sèl kontra pèmè DOT bese depans epi jwen òf pi ba. 

 

Senatè Bill Larkin te di konsa, “Pwojè pon Route 32 a enpòtan pou ekonomi Cornwall epi pral garanti pa 

gen lòt gwo konstriksyon kap bezwen fèt pou plis kòb. Inisyativ Chofè Dabò Gouvènè a rann pwojè sa pi 

fasil pou chofè pandan li gen mwens move konsekans sou biniz nan zòn la epi mwen felisite l pou bèl 

inisyativ sa li te antreprann lan. Fèmti pon sa ta ka gen yon enpak negatif sou ekonomi zòn lan pandan li 

tap yon eprèv akablan pou abitan yo epi mwen kontan Depatman Transpò Eta New York te kapab evite 

senaryo sa.” 

Manm Asanble James Skoufis (D-Woodbury) te di konsa “Envestisman vital sa pou reyabilite infrastrikti 

an move eta nou yo se bon nouvèl pou fanmi nan Konte Orange. Ak rekonstriksyon pon sa kounye a nou 

kapab ofri kondisyon vwayaj san danje pou fanmi nou yo epi evite depans lou pou pi gwo reparasyon 

evantyèl. Epi tou lè yo kenbe pon an ouvri pandan reparasyon, nou asire n vwayajè pa fòse fè detou 

deranjan.  Grasa  pwogram NY Works nou ka kontinye rekonstriksyon sou wout ak pon, pandan nap 

kreye djòb pou fanmi nou yo.” 

Chèf Ekzekitif Edward A. Diana te di konsa, “Mwen ta renmen remèsye gouvènè a pou sipò li nan 

rekonstriksyon pon sa sou yon koridò sikilasyon enpòtan anpil nan Konte Orange.” 

 

Pou jwenn enfòmasyon an tan reyèl, rele 511 ouben vizite www.511NY.org. 511NY se sous enfòmasyon 

ofisyèl sou sikilasyon machin ak vwayaj. Sitwèb ak aplikasyon mobil 511NY bay enfòmasyon gratis, 24 

èdtan pa jou/7 jou pa semèn, sou sikilasyon machin ak transpò nan tan reyèl pou tout Eta New York. Li 

ofri tou yon planifikatè vwayaj nan transpò, afichaj kamera ak avètisman ak previzyon metewolojik. 

Nouvo fonksyon ki disponib nan — http://www.511ny.org — ap gen ladan lòt fonksyon aplikasyon 

aparèy mobil, tan pou kwazman sou pon ak fwontyè, nouvo notifikasyon nan paj-dakèy la, ak yon 

entèfas ki pi fasil pou navige.  

